Sedmični izvještaj polena za područje Zeničko-dobojskog kantona

Podaci sa mjernih stanica za polen Tešanj, Zenica i Visoko
Za period: ponedjeljak, 30. mart 2026. godine - nedjelja, 5. april 2026. godine

[bookmark: _GoBack]Nakon razdoblja niskih koncentracija polena, lijepo vrijeme ponovno vraća polen u zrak – breze polahko doživljavaju svoj prvi vrhunac količine polena.

Mart je završio znatno hladnije i promjenjivije nego što je počeo. Temperature su bile ispod dugogodišnjeg prosjeka, a planinska područja zabilježila su još jedan nalet snijega, dok je u nizinama bila mješavina susnježice i kiše. Prošla sedmica, ne samo zbog promjene iz zimskog računanja vremena, već i zbog aktuelnih vremenskih prilika, imala je znatno manje polena nego prethodnih sedmica. Poređenja radi, ukupna sedmična količina polena na mjernim stanicama u Visokom i Zenici se kretala između 280 i 320 pz/m3 vazduha i znatno je ispod dnevnih količina polena različitih vrsta biljaka u bilo kojem trenutku u proteklim sedmicama. 
Zbog oborina i hladnog vremena polen jasena, čempresa i breze na mjernim stanicama u Visokom i Zenici kretao se na nivou niskih do blago umjerenih koncentracija, a osobe alergične na njihov polen su vjerojatno imali malo ili nimalo primjetnih simptoma.
Izuzetak su podaci dobijeni sa mjerne stanice u Tešnju gdje su koncentracije polena breze većim dijelom sedmice bile u umjerenim koncentracijama, a polen vrbe i graba u niskim do blago umjerenim koncentracijama.
Na mjernoj stanici u Tešnju posebno se ističe prisustvo polena čempresa i to na kraju sedmice kada je dosezao i do visokih koncentracija sa preko 200 pz/m3 vazduha tokom jednog dana.
Polenski spektar dodatno je obogaćen polenom lijeske i johe i to u tragovima jer je njihova polinacija završena i prisutan je polen lijeske sa visočijih područja.
Na svim mjernim stanicama, u niskim koncentracijama evidentiran je još polen javora, topole i brijesta.
Zabilježena su i prva polenova zrna ranih trava i to mirisavke i lisičijeg repka, te hrasta.
Spektar polena lokalno je nadopunjen polenom vrijeska, ruža, šaša.
U narednom periodu, a prema meteorološkim predviđanjima očekuje se znatno toplije vrijeme što će stvoriti uslove za snažniju polinaciju breze, graba, čempresa, vrbe i hrasta i početak cvatnje platana kojeg nalazimo u gradskim parkovima i drvoredima uz gradske saobračajnice u Zenici, Tešnju i Visokom.
Temperature će znatno porasti, po prvi put očekuju se najviše dnevne temperature od 20°C i više. Količina polena će se značajno povećati zbog porasta temperatura.
Cvjetanje vrba (Salix) se nastavlja. Količina polena vrba bit će niska do umjerena, ovisno o okolnim vrstama vrba i njihovoj fazi cvjetanja.

